
					Гэта старонка была вычытаная
V.	Skarynaǔskija druki ǔ Prazie i ich asabliwaści.

U Prazie, jak my ǔžo hawaryli wyšej, Fr. Skaryna zaniaǔsia drukawańniem biełaruskich knižak. U časie miž 1517 — 1519 h. i była tut nadrukawana „Biblija raska wyłožena doktorom Franciskom Skorinoju iz sławnaho hrada Połocka, Bohu ko čti i ludiem pospolitym k dobromu poučeniju". Pad hetkim zahałoǔkam Biblii wiedamy 22 knihi Staroha Zakonu.

Woś hetyja knihi: 1) Kniha Iowa, 2) Pritči Sołomonowy, 3) Kniha Priemudrosti Jisusa, Syna Sirachowa, 4) Kniha Ekkleziasta, 5) Kniha Pieśni Piesniej Sołomonowych, 6) Kniha Priemudrosti Solomonowy, 7—10) Knihi Carstw, 11) Kniha Jisusa Nawina, 12) Kniha Iudif, 13) Kniha Bytije, 14) Kniha Ischod, 15) Kniha Lewit, 16) Kniha Čisł, 17) Kniha Wtorozakonije, 18) Kniha Ruf, 19) Kniha Sudiej Izrailewych, 20) Kniha Esfir, 21) Kniha Płač Jieriemija, 22) Kniha Proroka Daniiła.

U wydawiecka-literaturnaj pracy ǔ Prazie Skaryna karystaǔsia rukapisnymi knihami krajowymi, drukami Fijola, drukawanaj Biblijaj českaj z 1506 h. i Biblijaj łacinskaj, a tak-ža ǔžo značna raźwiǔšymisia drukami niamieckimi. Usie hetyja rukapisy i druki byli z roznych bakoǔ patrebny Skarynie.

		 Апошняе змяненне старонкі адбылося 13:07, 30 кастрычніка 2021.
	Тэкст даступны на ўмовах ліцэнзіі Creative Commons Attribution-ShareAlike, у асобных выпадках могуць дзейнічаць дадатковыя ўмовы. Падрабязней гл. Умовы выкарыстання.

